Кичээл-чурук.

 Тема:С.С.Сүрүң-оол. «Кѳк-кѳк даглар»

Ооржак Зоя Сартыбаевна, 

Кызыл-Мажалыктын №1 МБНОБШ-ның тыва дыл,чогаал башкызы.

Статья тыва чогаалды ѳѳредирининиң кезээнге хамааржыр.

 Кичээлдиң хевири:кичээл-чурук. 

Кичээлдиң сорулгалары:

1.Ѳѳреникчилерни авторнуң шүлүү-биле таныштырбышаан, онзагай уяңгылыг лириктиң үлүг-хуузун сайгарары; кандыг-даа  ажыл –чорудулганы унелеп билир чаңчылын хевирлеп быжыктырары. 

2.Сѳзүглел дузазы-биле харылзаалыг бижимел ,аас чугаазын сайзырадыры. 

3.Тѳрээн чуртунга ынакшылды,чоргааралды ,хумагалалды кижизидип,номчулгага сонуургалын деткиири. 

Кичээлдиң дерилгези: 

компьютер болгаш  проектор; 

С.С.Сүруң-оолдун  «Кѳк-кѳк даглар » деп шулуунуң сѳзүглели  болгаш М.Ю.Лермонтовтуң  «Кавказтың кѳк даглары» “ деп проза-шүлүү.

Кичээлдиң чорудуу: 

I.Организастыг кезээ.

Башкының киирилдези.

I.Ѳѳреникчилер-биле таныжылга болгаш оларны кичээлге белеткээри:

          а).Оюн «Илбилиг хендир».Башкыдан кижи бүрүзүнче кѳзулбес хендирлер чоруттунган деп даап бодап алыр.Башкының шимчээшкиннерин ѳттүнмүшаан ,хендирни успезин, орааштырбазын   кызыдар.

б)Оюннуң түңнели:Эр хейлер, бѳгун  бо кичээлде база шак-ла ынчаар демниг ажылдап ,чаа теманы шиңгээдип алыр бис.

II.Кичээлдиң темазы болгаш сорулгалары-биле таныштырылга.(слайд)( кыдырааштарга бижиир.) 

III.Оон мурнунда класстарга ѳѳренген чогаалдарны сагындырары-биле.Оюн «Чивеш кынныр»(слайдтар):

1) С.С.Сүрүң-оолдуң допчу намдарынга айтырыглар.

2) Адан биле шил чуруу(5 кл.басня Адан-биле шил)

3) Дагын таныжылга

4. Агып чыдар хем чуруу азы видеоролик(«Ырла,Хемчик», «Озалааш хем») 8кл.

IV.Чаа теманың  тайылбыры:

1)Чогаалдын ады-биле ажыл

2)Сѳзүглел-биле ажыл(Слайдтан 5 аңгы ѳѳреникчи номчуур)

Кѳк-кѳк даглар.

Хѳлегелиг, ылым-чылым, үн чок ышкаш

Кѳк-кѳк даглар аразынга тѳруттундүм.

Сарлык дозуп,ѳшкү ай деп-кадарчылап,

Чалымнарга ,чуңма ышкаш ,маңнап ѳстүм.

Кѳшкелерлиг,шип-ле шимээн,ѳлүг ышкаш

Хѳлчок кадыр шорааннарже үнүп чордум.

Кожагардан,эткен сыын дег, хереп алгаш,

Хостуг үнүм –чүрээм ырын салып чордум.

Хѳлүгүр кѳк,шип-ле шимээн,ѳлүг ышкаш,

Кѳк-кѳк даглар, кѳѳрге-ле ,үн чок ышкаш

Ырлаптар сен,олар сеңээ улажыптар.

Ырак-чоокче ырың дораан тарадыптар.

Кара чаңгыс ыраажының хѳңнү билир,

Кандыг хѳңнүн сѳглексээн-дир оортан болур:

Хѳглүг чорда,даглар база хѳглүг ырлаар.

Кѳксү-хѳрээң хѳлзээн болза,сен дег хѳлзээр…

Оларда ыр,сенде ышкаш чеже-даа бар,

Омак-сергек,шала муңгак-кандыг-даа боор.

Ынак Тывам даглар-биле бүргеттинген,

Ырым-үнүм хаялардан дыңзып үнген.

3)Башкы номчуур

4)Словарь-биле ажыл:

Чалым- чидиг шиш  деспектиг  хая

чуңма-дагларга чоруур улуг мыйыстарлыг черлик  аң,

кѳшке-даг бажындан тоглап бадып турар хар- хѳртуктер,даштар

шораан-бедик кашпал хаялар.

Кожагар-дагның эң бедик чери,шиш бажы

сыын- хѳй адырлыг мыйыстарлыг улуг черлик , аң

хѳлүгүр-муңгак,хѳѳн чок,

хѳңнү,кѳксү-хѳрээң-сагыш-сеткили,бодалдары,ишти-хѳңнү

5)Авторнуң бодунуң номчулгазы(видеоролик  на слайде)

6)Айтырыгларга харыы «Дагларнын чуруу» авторнуу-биле

7)М.Лермонтовтун  «Кавказтың кѳк даглары»номчулга –ѳѳреникчиге номчудар .Кавказ деп сѳс чүнү илередип турарыл?

Ѳѳреникчи:Амгы үеде ол дээрге үш күрүне- Грузия, Азербайджан и Армения-дыр, Капсырылга( слайд )

Ѳѳреникчи: (Капсырылга. слайд ) Лермонтов , кавказ тѳрелдери Хастатовтарга үш катап(1818, 1820, 1825 чылдарда)  чораанындан эгелеп Кавказка  эрте чажында-ла ынакшый берген (кырган-авазының дуңмазы Екатерина Алексеевна Хастатова) .Ол сылдаңгы болгаш аарыычал бооп ѳзуп орган.Уйнуунуң кадыын быжыглаары-биле(а ол черлер эмнээр аржаан суглары-биле алдаржаан),кырган-авазы, Елизавета Алексеевна Арсеньева, ѳске дворяннар дег,бичии оглун эмненири-биле Соңгу Кавказче чедирип турган.Ынчаар-ла эрте чажындан эгелеп Лермонтовтуң  амыдыралынче  « Кавказтың кѳк даглары» киргеннер. 

Башкы: (Капсырылга.Слайд ) 
Синие горы Кавказа, приветствую вас! 
Вы взлелеяли детство мое;
Вы носили меня на своих одичалых хребтах;
Облаками меня одевали, вы к небу меня приучили,
И я с той поры все мечтаю о вас да о небе. 

Кавказтың кѳк даглары,силер-биле мендилештим!

Чашкы шаамны хайыралап чораан силер;

Эмдикширээн сыннарыңар эдээнге-даа кѳдүртүм-не

Тоннандырган булуттарың,дээриңге чаңчыккан мен,

Оон бээр-ле  бодалзыраан кузээн чувем чүгле силер база дээр ол.(Салчак Аяс.10 б кл)

Бо одуруглар авторнуң «Измаил-бей» деп шүлүглелиниң эге дѳзевири болур. 

Кавказ Лермонтовту чүнүң-биле кайгатканыл? 

Эртинелиг чараш ,катаптаттынмас бойдузу ону кайгаткан. Кавказ – меңги баштарлыг бедик дагларның,хаяларның,куйларның,кадыр дѳңнерниң чурту.Дүне олар аажок улуг азаларга( привидениеге) дѳмейлер.Агаар-бойдус хенертен ѳскерли бээр,үргүлчү  «ыыт-дааштыг»шуурганнар болгулаар.Ында дыка хѳй хемнер ,шапкын агымныг дамырактар бар.

Башкы: Ийи чогаалчы кѳк ѳңнерни чүге дѳмей ажыглап турар-дыр?

Ѳореникчи:Кѳк ѳң-эң-не бедик черлерде туманга ораашкан харның болгаш дээрниң ѳңү  Лермонтов ѳңнерге дыка ынак чораан: «Шүлүкчү ашкан кызыл хүнге,ак булутка,кѳк дээрге,ѳкпең-сарыг ховуларга,ак-кѳк карактарга,алдынналчак чашка ынак чораан.Ылаңгыя кѳк ѳңге дендии ынак чораан.Дээрниң кѳк ѳңү болгаш кѳк даглар Лермонтовтуң бодалдарын ,ооң чогаалдарының маадырларын «үстүкү ѳртемчейже»аппаар турган. 

С.Сурун-оолдуу-биле –Кѳк ѳң дээрге сагыш сеткилдиң хайныгыышкынны,арыг сеткил,арыг харылзаалар,кижиге хүннүң чидиг херелдеринден дыштанырының ѳңү.Дээрниң,доштуң,харлыг сыннарның,дошталган хемнерниң ѳңү.Кѳк ѳң-бүзүрелдиң болгаш кезээ мѳңгеде оожургалдың символу.

7)Дылының уран чечени: деңнелге,эпитеттер,метафоралар

8)Тургузуун сайгарары 

V.Быжыглаашкын

VI.Түңнел

VII.Онаалга.

Прослушайте автора 

Слайдта айтырыгларга  бижимел-биле харыылаар 

Айтырыглар: 

-Авторнуң кандыг мѳзү-бүдүжүн даглар хевирээнил?

-Силер бодаарыңарга,кандыг байдалдар авторга идиг болганыл?

Белеткелдиг ѳѳреникчи авторнуң допчу намдарын кысказы-биле таныштырар. 

Онаалга.Шилилгелиг(дифференцированное)1.Шүлүктү доктаадыр.

2.Барыын-Хемчик  дагларының  дугайында бижээн шулуктерден чыып бижиир,сайгарар

3.Даглар дугайында немелде материалдардан тып номчааш,кичээлге алган билиглерин делгемчидер.

4Боттарының чораан черлеринге кѳрген дагларын чуруур,презентациядан кылыр,камгалаар. 

Приложение1Кѳк-кѳк даглар.
Хѳлегелиг, ылым-чылым, үн чок ышкаш

Кѳк-кѳк даглар аразынга тѳруттундүм.

Сарлык дозуп,ѳшкү ай деп-кадарчылап,

Чалымнарга ,чуңма ышкаш ,маңнап ѳстүм.

Кѳшкелерлиг,шип-ле шимээн,ѳлүг ышкаш

Хѳлчок кадыр шорааннарже үнүп чордум.

Кожагардан,эткен сыын дег, хереп алгаш,

Хостуг үнүм –чүрээм ырын салып чордум.

Хѳлүгүр кѳк,шип-ле шимээн,ѳлүг ышкаш,

Кѳк-кѳк даглар, кѳѳрге-ле ,үн чок ышкаш

Ырлаптар сен,олар сеңээ улажыптар.

Ырак-чоокче ырың дораан тарадыптар.

Кара чаңгыс ыраажының хѳңнү билир,

Кандыг хѳңнүн сѳглексээн-дир оортан болур:

Хѳглүг чорда,даглар база хѳглүг ырлаар.

Кѳксү-хѳрээң хѳлзээн болза,сен дег хѳлзээр…

Оларда ыр,сенде ышкаш чеже-даа бар,

Омак-сергек,шала муңгак-кандыг-даа боор.

Ынак Тывам даглар-биле бүргеттинген,

Ырым-үнүм хаялардан дыңзып үнген.              С.Сурун-оол

Синие горы Кавказа, приветствую вас! 
Вы взлелеяли детство мое;
Вы носили меня на своих одичалых хребтах;
Облаками меня одевали, вы к небу меня приучили,
И я с той поры все мечтаю о вас да о небе.                      М.Лермонтов

Кавказтың кѳк даглары,силер-биле мендилештим!

Чашкы шаамны хайыралап чораан силер;

Эмдикширээн сыннарыңар эдээнге-даа кѳдүртүм-не

Тоннандырган булуттарың,дээриңге чаңчыккан мен,

Оон бээр-ле  бодалзыраан кузээн чувем чүгле силер база дээр ол.(Салчак Аяс.10 б кл очулдурган)

